भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 740
सोमवार, 27 जुलाई, 2015/ 5 श्रावण, 1937 (शक) 

टनकपुर-पिथौरागढ़ राजमार्ग का रखरखाव
740. श्री महेन्द्र सिंह माहरा: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या मंत्रालय को जानकारी है कि विश्व प्रसिद्ध कैलाश मानसरोवर यात्रा मार्ग में टनकपुर- पिथौरागढ़ के बीच में कई स्थानों पर बड़े-बड़े गड्ढे पड़ गये हैं और यह वाहन चलाने योग्य नहीं है;

(ख) यदि हां, तो क्या धन की कमी साजो-सामान अथवा समयबद्ध योजना के अभाव के कारण इस राजमार्ग का रखरखाव नहीं हो पा रहा है; और
(ग) यदि नहीं, तो उन कारणों का उल्लेख करें जिनकी वजह से राजमार्ग सुचारू रूप से वाहन चलाने योग्य नहीं बन पाया है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) से (ग) : राष्‍ट्रीय राजमार्गों का विकास और अनुरक्षण एक सतत् प्रक्रिया है। उत्‍तरांचल में रारा-125 के टनकपुर-पिथौरागढ़ खंड सहित सभी राष्‍ट्रीय राजमार्गों को निधियों की उपलब्‍धता, यातायात और परस्‍पर कार्यों की प्राथमिकता के आधार पर यातायात योग्‍य स्‍थिति में रखा गया है। हाल ही में बारिश के दौरान राष्‍ट्रीय राजमार्ग के इस खंड में कुछ गड्ढे हो गये हैं जिनकी मरम्‍मत का कार्य राज्‍य के लोक निर्माण विभाग द्वारा किया जा रहा है। तथापि सड़क को यातायात योग्‍य स्‍थिति में रखने के लिए सभी प्रयास किये गये हैं। वर्ष 2014-15 के दौरान इस मंत्रालय ने 86.5 किमी लम्‍बाई कवर करने के लिए 56.64 करोड़ रुपए की अनुमानित लागत से राष्‍ट्रीय राजमार्ग के इस खंड के विकास हेतु सात प्राक्‍कलन स्‍वीकृत किये हैं।

